1-жүргізуші:  Құрметті  оқушылар  мен  ұстаздар! Білімнің сара жолы мектептен басталады, ал білімнің алғаш есігін ашатын кілті – бастауыш екенін барлығымыз білеміз. Ең алғаш әріп танып, оқуға,  санауға, есептеуге  үйреніп, білімге деген құмарлығымызды бастауыштан бастаймыз.
-  Бүгін,   біз 12 қаңтар  мен 23 қаңтар  аралығында  өтетін  «Білімнің кілті – бастауышта» атты  бастауыш сынып әдістемелік  бірлестігінің  онкүндік іс - шарасын ашқалы отырмыз. 
Тек  жүректен  арналар  сөзіміз де,
Жақсылыққа  жаралған  жүрегіңіз.
Сөз берейік  құрметпен өзіңізге  дей келе, сөз кезегін
Жақсы ауылының №1 жалпы орта білім беретін мектебінің  мектеп директоры Исмайлова Адеми Хамитбековнаға сөз кезегін береміз.
2 – жүргізуші: - Адия , білімді болу дегеніміз не?
1 - жүргізуші: - Білімді болу - бәрінен бұрын адам болу деген сөз. Өмірдегі барлық жақсылық білімнен шығады. 
2 – жүргізуші:  - Білім – сенің серігің, өмірлік жолдасың. Адам өзінің барлық керегін, ой - арманын, талап тілегін тек білім арқылы ғана қанағаттандыра алады.
1-жүргізуші: 
Пәндер ұнайды бәрімізге,
Көп үйрену керек қой әлі бізге.
Тартынба білгеніңді ортаға сал,
Дер едім, оқушылар, бәріңізге, дей келе бастауыш сынып оқушыларын пәнге байланысты  өлең шумақтарымен ортаға шақырамыз.
1 - оқушы: 
Терең ғылым, сананың,
Тегі деп ой саламын.
Маңызды деп оқимын,
Математика сабағын.
2-оқушы: 
Әдебиет — тәрбиелейді қоғамды,
Сыйлы етер адам менен адамды.
Көп оқысақ әдебиетті, өзіңе,
Сенім берер нық бастырып қадамды.
3-оқушы: 
Бар кітапқа бас болған,
Әліппе ғылым атасы.
Әліппеден басталған
Даналардың данасы.
4-оқушы: 
 Туған елдің тілімін,
Ақылымен танылам,
Түсіндірер бәріне
Ана тілі пәнімін.
Ана тілің – арың бұл –
Ұятың боп тұр бетте,
Өзге тілдің бәрін біл,
Өз тіліңді құрметте!
5-оқушы: 
Қазақ тілі - ана тілім, байлығым.
Жүрегімде тұрады сенің мәңгі үнің,
Өмір бойы көк байрақтың астында.
«Туған тіл» деп жырлауға да әзірмін.
6-оқушы: 
Табиғат – біздің анамыз,
Аялау – парыз баламыз.
Таза ауа, мөлдір су –
Өмір берер панамыз.
7-оқушы: 
Күн жарық беріп тұрады,
Су тіршілік құралы.
Жерді, орман, табиғатты
Қорғаймыз біз әрдайым.
2-жүргізуші:
Мектепте қандай қызық,  қандай ғажап,
Танисың кереметтің бәрін барлап.
Бастауыш сабақтары ең қызықты,
Әуелеп биіктерге кетсең самғап, - дей келе, алдарыңызда , 4 - сынып оқушысы Зиядова Айлин   «Бала тілегі » әнімен қарсы алыңыздар!
1-жүргізуші: 
Туған жердей жер болмас,
Туған елдей ел болмас, - дей отырып  1-сынып оқушыларының  биін  қарсы алыңыздар!
1-жүргізуші: 
 Балалар ата - аналарың сендердің сапалы білім алуларың үшін бәрін істейді. Сондықтан ел алдындағы, аға ұрпақ алдындағы жауапкершілікті ұмытпайық. Ерінбей, жалықпай білім алайық. Ел - болашағы мына сендердің  қолдарыңда!  «Білімнің  кілті – бастауышта» атты тақырыбындағы  бастауыш сынып онкүндігінің  ашылу салтанатын аяқтаймыз.












